
“A hi swona!” ku sindzisa Dumisani.

“Naswona hiswona!” ku kaneta Belinda, loko va  

ri karhi va himela swakudya swo lalela leswo nandziha. 

A ku ri hava swakudya swo nandziha ku fana na 

swakudya leswi a swi phameriwa etshangaveni ra 

Rasdorf Farm.

“Xa mina hi xona xi endlaka huwa swinene,” ku 

phikisa Belinda.

“Sweswo a swi koteki!” ku vula Dumisani a humesile 

na mahlo, a ha hlamarisa hi leswi nga vuriwa. Xa mina 

xi na khombo naswona xi dya hinkwaswo!”

“Ehh, ndza kombela!” Marito yo koya a ma huma 

enon’weni wa Belinda lowu a wu taleriwe hi swakudya.

Mikarhi yin’wana, swi kahle ku pfumela ku kanetiwa. 

A hi mhaka yin’wana na yin’wana leyi ku fanelaka ku 

phikisaniwa kufikela dyambu ri pela. Leyi i dyondzo 

leyi Belinda Bovine xirhodyani na munghana wa yena 

Dumisani wa diragona va nga yi dyondza ku vava.

Ku herisa mhaka ya vona ya ku n’an’isana hi siku leriya 

ra ximunu a ku nga tsakisi, leri a ri taleriwe hi tinhongani, 

va yimele dyambu ri kala ri pela, loko maxaka hinkwawo 

ya 90 ya Belinda va vuya ekaya kusuka emasin’wini. 

Nakambe, jaha, a va file hi ndlala.

“Heyi, ahee, Dumisani. Swi kahle ku va na hina ku ta 

lalela,” Manana wa Belinda a kavanyeta hi vomu tani hilaha 

a tshamela ro endla tano loko lavambirhi va sungula ku 

kwetlembetana. Kambe vona a va n’wi twangi.



Xitshinyo xi tisile ku miyela loku a ku huma 

emakhwirini lawa ya nga tiyimisela na ku eneteka. 

Muxaka wo tiyimisela lowu eneteka loku rhurisaka miri, 

wu pfumelela makhwiri ku endla leswi ya kotaka ku 

endla swona kahle swinene: ku gayela, gayela, gayela.

Ku miyela loku a ku ri ka xinkadyana. Loko manana wa 

Belinda a va chelela namuneti, ha vumbirhi va tlhele va 

sungula nakambe.

“Ya mina ya dlaya. Manana u ri xi endla leswaku 

misava yi kufumela,” ku vula Belinda hi vutitshembi.  

A ku nga ri marito lawa a ya ri na ntiyiso ku fika 

kwalaho, kambe a ya ri ntlhotlho eka Dumisani

“Hiswona! Tiyisisa ke,” ku huwelela Dumisani.

Belinda u endlile tano hi mahika lamakulu. Eka ku 

twisa un’wanana na un’wana ku vava.

“Sweswo a hi nchumu!” ku tlherisela Dumisani. 

“Khoma namuneti ya mina.”

ku geva Belinda.

Sweswi, Belinda na Dumisani a va nga swi lemuki 

leswaku ku na mitiyiso yinharhu.

Wo sungula: Hi nkarhi wa ku gayela, makhwiri 

ya mune ya homu ya vumba moya lowu vuriwaka 

metheyini. Homu yi humesa moya lowu hi ku geva.

Ntiyiso wa vumbirhi: Tidiragona ti kota ku haha 

ntsena loko swakudya swa tona swi gayeriwile 

hinkwaswo. Ti tirhisa mune wa makhwiri ya tona 

ya nhungu ku fayelela swakudya kufana na leswi 

tihomu ti endlisaka xiswona, leswi endlaka leswaku 

moya wa metheyini wu huma. Makhwiri lawa ya mune 

yan’wana ya tshivela ndzilo metheyini. Hikwalaho 

hiswona swi endlaka leswaku tidiragona ti “hefemulela 

ehandle” ndzilo, ku ri hi ku hilaha tigevaka hakona.

GEEEEEEEEEHH!

BHEEEEEHHPPP!

Kutani...

Ku geva Dumisani.



Ku geva ka Dumisani a ku nga ri nchumu kambe 

malangavi matsongo swinene. Loko ku hlanganisiwa 

na ku geva lokukulu ka nkavi Belinda loku humaka 

endzeni ka khwiri, ku buluka ku hahlule na lwangu na 

ku tlhantlha xitlati xa Rasdorf Farm.

Nkateko wa kona lava va tshamaka kona va 

balekile na vutomi bya vona. Hi nga vula leswaku, 

hambiswiritano, ku pfumala nkateko swa kona i 

maxangu lawa ya tisiweke hi ku n’an’isana hi mhaka 

leyi nga pfuniki nchumu. Leswi swi hi komba leswaku, 

mikarhi yin’wana, swi kahle ku pfumela ku kanetiwa.

Nkateko wa kona, rosungula eka mhaka leyi ya ntiyiso, 

Dumisani na Belinda emakumu va pfumelelana.

HEEEEE! 
HAAAAAA!

Ntiyiso wa vunharhu – naswona lowu hi wona wa 

nkoka: Moya wa metheyini wa pfurha. Leswi swi vulaka 

leswaku swindzidwana switsongo swi nga vanga ku 

buluka lokukulu.

Xifaniso
Langutisa hi vukheta eka xifaniso eka mapheji yambirhi yo sungula ya ntsheketo. 

 L I tihomu tingani na swinghunghumana u swi vonaka etafuleni?

 L I swakudya swihi swi nga kona kuva va swi dya?

 L Xana u ehleketa leswaku va nwa yini?

 L Xana u nga kuma Dumisani, Belinda na manana wa yena?

Mianakanyo yo bula hayona
Hikwalaho ka yini u ehleketa leswaku Belinda na Dumisani va kwetlembetana ko 
tala? Xana u ehleketa leswaku nkarhi wun’wana swa antswa ku tshika ku kanetana 
hi leswi mi nga pfumelelaniki eka swona? Hikokwalaho ka yini swi ri tano/hikwalaho 
ka yini swi nga ri tano?

I yini lexi hlayiwaka tanihi ntiyiso? I mani a tekaka xiboho loko xitatimendhe xi ri ntiyiso?

Ntirho wa vutshila
Endla xifaniso xa buku lexi nga na nhloko ya homu kumbe ya xinghunghumana 
ehenhla.

Encenyeta
Tlangani ntlangu wa wena na swirho swa ndyangu na/kumbe vanghana.

Ku Hlaya
Hikwalaho ka yini u ehleketa leswaku ntsheketo wu vuriwa Pfumela ku kanetiwa? 
Xana u ehleketa leswaku Belinda na Dumisani va dyondzile dyondzo ya leswaku 
nkarhi wun’wana swi kahle ku pfumelelana kumbe ku kanetana? Nyika (swi)
xivangelo xa vonelo ra wena.

Ku Tsala
Tsala ntlangu u tirhisa tsalwa ku suka eka ntsheketo.

Xitsonga www.nalibali.org

